ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻԶԻԿԱԿԱՆ ԿՈՒԼՏՈՒՐԱՅԻ ԵՎ ՍՊՈՐՏԻ ԶԱՐԳԱՑՄԱՆ 2023 ԹՎԱԿԱՆԻ ՏԱՐԵԿԱՆ ԾՐԱԳԻՐԸ ԵՎ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
«Հայաստանի Հանրապետության ֆիզիկական կուլտուրայի և սպորտի զարգացման 2023 թվականի տարեկան ծրագիրը և միջոցառումների ցանկը հաստատելու մասին» Հայաստանի Հանրապետության կառավարության որոշման նախագիծը բխում է «Ֆիզիկական կուլտուրայի և սպորտի մասին» Հայաստանի Հանրապետության  օրենքի 4-րդ հոդվածից:
Ընթացիկ իրավիճակը և խնդիրները.
Տարեկան ծրագիրը Հայաստանի Հանրապետության կառավարությունը Հայաստանի Հանրապետության Ազգային ժողով է ներկայացնում պետական բյուջեի նախագծի կազմում, որի ֆինանսավորման գումարն արտացոլվում է պետական բյուջեի ծախսերում:
Ծրագրի խնդիրներն են`
1) ֆիզիկական կուլտուրայի և սպորտի զարգացման սոցիալական առաջնայնության ապահովման համար իրավական և տնտեսական մեխանիզմի մշակումն ու իրագործումը,
2) ֆիզիկական կուլտուրայի և սպորտի զարգացման սոցիալական առաջնայնության ապահովման համար իրավական և տնտեսական մեխանիզմի մշակումն ու իրագործումը,
3) բնակչության ֆիզիկական դաստիարակության համակարգի արդյունավետության բարձրացման և զարգացման համար պայմանների ստեղծումը,
4) բնակչության առողջացման, ֆիզիկական զարգացման անընդհատության ապահովման  և ֆիզիկական պատրաստականության մակարդակի բարձրացումը,
5) ֆիզիկական զարգացմանն ու ֆիզիկական դաստիարակության անընդհատության ապահովումը` կազմակերպված և/կամ ինքնուրույն պարապմունքների անցկացմում, նաև ֆիզկուլտուրային և մարզական զանգվածային միջոցառումների իրականացումը,
6) օլիմպիական և պարալիմպիկ խաղերին, աշխարհի և Եվրոպայի առաջնություններին և այլ խոշոր միջազգային մրցաշարերին մասնակցելու համար մարզիկների և մարզաձևերի ազգային հավաքական թիմերի արդյունավետ նախապատրաստման և մասնակցության ապահովումը,
7) կադրերի պատրաստման համակարգի կատարելագործումը և ֆիզիկական կուլտուրայի ու սպորտի նյութատեխնիկական բազայի զարգացումը,
8) ֆիզիկական կուլտուրայի և սպորտի բնագավառում միջազգային կապերի ընդլայնումը:
Նախագծով հաստատվող միջոցառումների ցանկում (այսուհետ Ցանկ) մի շարք միջոցառումների գծով գումարները գերազանցում են ՀՀ 2023-2025թթ. պետական միջնաժամկետ ծախսերի ծրագրով (այսուհետ ՀՀ 2023-2025թթ. ՄԺԾԾ) այդ միջոցառումների համար նախատեսված չափաքանակները, ինչպես նաև նախատեսվել են 2 նոր միջոցառումներ՝ մասնավորապես.
 «ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում» միջոցառման գծով՝ 205,194.1 հազ. դրամով, քանի որ 2022 թվականին աջակցություն ստացած 33 մարզական ֆեդերացիաների փոխարեն 2023 թվականին ֆինանասական աջակցություն կստանա 36-ը, բացի դրանից տեղի է ունեցել միջազգային միջոցառումների՝գիշերակացի, սննդի, մրցումների մասնակցության վճարների և ավիատոմսերի գների բարձրացում:
[bookmark: _GoBack] «Հայաստանի Հանրապետության հակադոպինգային ծրագրերի մշակում և իրականացում» միջոցառման գծով՝ 38,182.7 հազ. դրամով, քանի որ 2022 թվականին մարզական միջոցառումների օրացույցում հայտնվեցին նոր մրցումներ, որոնք համաձայն «Սպորտում դոպինգի դեմ պայքարի մասին» միջազգային կոնվենցիայի համարվում են դոպինգի օգտանգործման տեսանկյունից բարձր ռիսկեր ունեցող մրցումներ։ Այս մրցումներին խաղարկվում են շատ մեծ դրամական մրցանակներ և մասնակցում են սիրողական մարզիկներ, ովքեր «Հակադոպինգային Գործակալություն» ՊՈԱԿ-ի անբավարար ֆինանսավորման պատճառով չեն ստանում համապատասխան հակադոպինգային կրթություն և իրազեկում: Վերջինս պարտադիր է դարձնում դոպինգ թեստավորման (20-24 թեստ) անցկացումը «Վարչապետի գավաթ» հեծանվավազքի, լողի և վազքի մրցումներին, որը, համաձայն «Ֆիզիկական կուլտուրայի և սպորտի մասին» ՀՀ օրենքի 5-րդ կետի, պետք է կիրականացվի բացառապես պետական հակադոպինգային կազմակերպությունների կողմից, որը պահանջում է լրացուցիչ ֆինանսավորում: 2022-2024 թվականներին Հայաստանի Հայաստանում կայանալու են խոշոր միջազգային մրցումներ՝ աշխարհի և Եվրոպայի առաջնությունները, որտեղ մեծ թվով թեստերի քանակը (80-100 թեստ) պարտադիր է։ Վերջինս պահանջվում է նաև լրացուցիչ ֆինանսական միջոցների առկայություն, որոնք ներկայումս առկա չեն Գործակալությունում։  Վերջին ամիսներին Գործակալությունը նամակներ է ստացել առաջատար սպորտային ֆեդերացիաներից՝ մարզիկներին  լրացուցիչ տեղեկատվական բրոշյուրներ և պաստառներ տրամադրելու մասին, որպեսզի կանխվեն արգելված նյութերի օգտագործման դեպքերը, որի նպատակով անհրաժեշտ է ավելացնել 2023 թվականի ֆինանսավորումը անհրաժեշտ քանակի բրոշյուրներ և պաստառներ տպագրելու համար։
Նախատեսվել են 2 նոր միջոցառումներ՝
- Նոր՝ «Ամառային օլիմպիական խաղերին նախապատրաստվելու նպատակով ֆինանսական աջակցության տրամադրում» միջոցառումը՝ 2022 թվականին ավելացել են աշխարհի և Եվրոպայի առաջնությունների մեդալակիրների քանակը և օլիմպիական վարկանիշ ձեռք բերելու հնարավորությունները, որի համար մարզիկները և մարզիչները պետք է վարձատրվեն 2023 թվականին, ինչի արդյունքում կբարելավվի նաև մարզիկների և մարզիչների սոցիալական վիճակը:
- Նոր՝ «Հայաստանի Հանրապետության Վարչապետի գավաթ» դպրոցականների թիմային խճուղավազքի անցկացում» միջոցառումը՝ 29,274.9 հազ. Վերոնշյալ միջոցառումը 2023 թվականի ՀՀ պետական բյուջեում ընդգրկվել է ՀՀ Վարչապետի հանձնարարությամբ :
Կարգավորման նպատակը և բնույթը

«Հայաստանի Հանրապետության ֆիզիկական կուլտուրայի և սպորտի զարգացման 2023 թվականի տարեկան ծրագիրը և միջոցառումների ցանկը հաստատելու մասին» Հայաստանի Հանրապետության կառավարության որոշման ընդունմամբ նպաստավոր պայմաններ կստեղծվեն բնակչության տարբեր տարիքային խմբերի առօրյայում ֆիզիկական կուլտուրայի և  սպորտի արմատավորման համալիր ծրագրերի իրագործման համար, որը կներառի բնակչության բոլոր շերտերի ներգրավվածությունը ֆիզիկական կուլտուրայի և սպորտի մասսայականացման, բնակչության ֆիզիկական դաuտիարակության, ընդհանուր ֆիզիկական պատրաստության մակարդակի բարձրացման, ֆիզիկական կուլտուրայի շարժման քարոզչության, բնակչության շրջանում առողջ ապրելակերպի արմատավորման գործում: Այն կնպասի նաև  միջազգային մրցասպարեզներում հայ մարզիկների մեդալների նվաճմանը, նոր ռեկորդների գրանցմանը, օլիմպիական և պարալիմպիկ խաղերում, աշխարհի և Եվրոպայի առաջնություններում, միջազգային մրցաշարերում, ազգային և այլ մարզաձևերում, ադապտիվ սպորտում կարձանագրվեն նոր հաջողություններ:

Նախագծի մշակման գործընթացում ներգրավված ինստիտուտները և անձինք.
Հայաստանի Հանրապետության  կրթության, գիտության, մշակույթի և սպորտի նախարարության աշխատակիցները:
Իրավական ակտի կիրարկման դեպքում ակնկալվող արդյունքը.
Հայաստանի Հանրապետության կառավարության սույն որոշման նախագծի ընդունման արդյունքում   2023 թ. ակնկալվում է՝ 
1) ֆիզիկական կուլտուրայի և սպորտի, առողջ ապրելակերպ վարելու նկատմամբ բնակչության դրական վերաբերմունքի ձևավորում,
2) կանոնավոր կերպով սպորտով և ֆիզկուլտուրայով զբաղվող և մարզական զանգվածային միջոցառումներին մասնակցող քաղաքացիների (այդ թվում՝ տարեցների և հաշմանդամություն ունեցող անձանց) թվի ավելացում։
3) բնակչության առողջության ամրապնդում, անհատի ներդաշնակ զարգացում, աշխատունակության բարձրացում և երկարակեցության ապահովում,
4) բարձրակարգ մարզիկների պատրաuտում, միջազգային մրցաuպարեզներում Հայաuտանի Հանրապետության հավաքական թիմերի և մարզիկների մաuնակցության ապահովում, ինչպես նաև աշխարհի և Եվրոպայի առաջնություններում հայ մարզիկների կողմից բարձր նվաճումների արձանագրում,
5) ֆիզիկապես կոփված երիտաuարդության ֆիզիկական պատրաuտականության ապահովում:
 Ծրագիրը նախատեսում է ֆիզիկական կուլտուրայի և սպորտի զարգացման միջոցառումների ու գործունեության հիմնական ուղիները:

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն

«Հայաստանի Հանրապետության 2023 թվականի պետական բյուջեում ընդգրկելու նպատակով ֆիզիկական կուլտուրայի և սպորտի զարգացման 2023 թվականի տարեկան ծրագիրը և միջոցառումների ցանկը հաստատելու մասին» Հայաստանի Հանրապետության կառավարության որոշման նախագծի ընդունումը 2023 թվականի Հայաստանի Հանրապետության  պետական բյուջեի եկամուտներում և ծախսերում կառաջացնի լրացուցիչ ֆինանսական միջոցների ներգրավման անհրաժեշտություն, որը պայմանավորված է  նոր  միջոցառումների նախատեսմամբ  և մի շարք միջոցառումների գծով ՀՀ 2023-2025թթ. այդ միջոցառումների համար նախատեսված չափաքանակների հիմնավորված գերազանցմամբ:
 Նախագծի N 2 հավելվածի Ֆիզիկական կուլտուրայի և սպորտի զարգացման 2023 թվականի տարեկան ծրագրի միջոցառումների իրականացման ցանկում նշված միջոցառումները ընդգրկված են Հայաստանի Հանրապետության կրթության, գիտության, մշակույթի և սպորտի նախարարության 2023 թվականի բյուջետային հայտում։

 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ. Ծրագիր, ոլորտային և/կամ այլ ռազմավարություն»

Նախագիծը բխում է 2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշման  դրույթներից 4.8-րդ կետի  դրույթներից՝ մասնավորապես.
Կառավարությունը խթանելու է Հայաստանի Հանրապետությունում ֆիզիկական կուկտուրայի և սպորտի միջոցով՝ բնակչության շրջանում առողջ ապրելակերպի և ակտիվ հանգստի արմատավորումը, ֆիզիկական կուլտուրայի և սպորտի միջոցով՝ բնակչության առողջության ամրապնդումը, երկարակեցությունը, հայրենիքի պաշտպանությանը պատրաստ սերունդների դաստիարակումը:
· Կառավարությունը միջազգային մրցասպարեզներում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը :
· Հայաստանի Հանրապետության կառավարությունը կառավարությունն աջակցելու է 2023 թվականի Կրակովի եվրոպական խաղերին  և Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը :
· Կառավարությունը խթանելու է ֆիզիկական կուլտուրայի և սպորտի ոլորտների տարածքային զարգացումը, սպորտի մասսայականացումը : Այս նպատակով կազմակերպվելու են մանկապատանեկան և սիրողական սպորտի պարբերական մրցաշարեր՝ հանրապետական, միջմարզային, միջհամայնքային :

Իրավական ակտի ընդունման կապակցությամբ այլ նորմատիվ իրավական ակտերի ընդունման  անհրաժեշտություն

1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
3. Այլ տեղեկություն չկա:
